ՆԱԽԱԳԻԾ 

ԱՐՏԱՎԱԶԴ ԱՇՈՏԻ ՓԵԼԵՇՅԱՆԻՆ

«ԳՅՈՒՄՐՈՒ ՊԱՏՎԱՎՈՐ ՔԱՂԱՔԱՑԻ» ԿՈՉՈՒՄ ՇՆՈՐՀԵԼՈՒ ՄԱՍԻՆ

Բարձր գնահատելով Արտավազդ Փելեշյանի հսկայական ներդրումը համաշխարհային կինովավերագրության եւ կիոմշակույթի մեջ, նվաճումներն այդ ոլորտում, հեղինակությունն ու համբավը, Հայաստանի եւ Գյումրի քաղաքի անունը բարձր պահելու եւ ծննդյան 75-ամյակի կապակցությամբ, ղեկավարվելով «Տեղական ինքնակառավարման մասին» օրենքի 16-րդ հոդվածի 24-րդ կետով ու Գյումրի համայնքի ավագանու 2012 թվականի նոյեմբերի 22-ի «ՀՀ Շիրակի մարզի Գյումրի համայնքի Ավագանու կանոնակարգն ընդունելու մասին» N 168-Ն որոշմամբ հաստատված կանոնակարգի XII գլխի դրույթներով, համայնքի ավագանին որոշում է`

Արտավազդ Աշոտի Փելեշյանին շնորհել «Գյումրու պատվավոր քաղաքացի» կոչումը: 

Լեւոն Բարսեղյան _________________________ 

Հիմնավորում

«ԱՐՏԱՎԱԶԴ ԱՇՈՏԻ ՓԵԼԵՇՅԱՆԻՆ «ԳՅՈՒՄՐՈՒ ՊԱՏՎԱՎՈՐ ՔԱՂԱՔԱՑԻ» ԿՈՉՈՒՄ ՇՆՈՐՀԵԼՈՒ ՄԱՍԻՆ» 2013 թվականի փետրվարի 12-ին N_____Ա որոշման ընդունման անհրաժեշտության մասին:
Կինովավերագրության ոլորտում համաշխարհային նվաճումների, Հայաստանի եւ Գյումրի քաղաքի անունը բարձր պահելու, եւ ծննդյան 75 ամյակի կապակցությամբ նպատակահարմար է Արտավազդ Աշոտի Փելեշյանին շնորհել «Գյումրու պատվավոր քաղաքացի» կոչումը: 

Արտավազդ Աշոտի Փելեշյան 

Ծնվել է Լենինականում 1938 թվի փետրվարի 22-ին, 1963-1968 թթ սովորել է Ս.Ա.Գերասիմովի անվան Կինեմատոգրաֆիայի համառուսաստանյան պետական համալսարանի (ВГИК) ռեժիսյորական ֆակուլտետում: 

Մի շարք հռչակավոր վավերագրական ֆիլմերի հեղինակ է. «Լեռնային պարեկ» 1964թ, «Ճերմակ Նժույգը» 1965թ., «Մարդկանց երկիրը» 1966թ., «Սկիզբը» 1967թ., «Երազանք» 1968թ., «Մենք» 1969թ., «Երկրաբնակները» 1970թ., «Աստղային պահեր» (Լեւո Կուլիջանովի հետ), 1972 թ., «Տարվա եղանակները» 1975թ., «Մեր դարը» 1982թ., «Աստված Ռուսաստանում», 1984թ, «Կյանքը» 1992 թ., «Վերջը» 1992 թ.: 

«…Արդեն 70-ականներին Փելեշյանն ընկալվում էր որպես համաշխարհային կինոյի դասական», «Փելեշյանը մեկն է այն փոքրաթիվ ռեժիսյորներից, գուցեեւ միակը, ում հաջողվեց մոնտաժում բարոյական չափորոշիչ բացահայտել»: Օլեգ Արոնսոն, ռուս արվեստաբան, հեռուստատեսության եւ կինոյի տեսաբան, փիլիսոփայական գիտությունների թեկնածու: 

Ա.Փելեշյանի աշխատությունները. 

 «Դիստանցիոն մոնտաժ», Կինոարվեստի հարցեր, 1974թ. 

 «Իմ կինոն», Սովետական գրող, 1988թ. 

Ա.Փելեշյանի ստացած պարգեւները. 

 «Մենք» ֆիլմի համար, Օբերհաուզենի միջազգային կինոփառատոնի պատվավոր դիպլոմ, 1970 թ. 

 «Մեր դարը» ֆիլմի համար, ՀԽՍՀ պետական մրցանակ, 1985թ. 

 ԽՍՀՄ Կինեմատոգրաֆիստների միության առաջին մրցանակ, 1987թ. 

 Հայատսանի մշակույթի վաստակավոր գործիչ, 1979թ., 

 Ռուսաստանի մշակույթի վաստակավոր գործիչ, 1995թ., 

 «Մեսրոպ Մաշտոց» շքանշանակիր, 1996 թ., 

 «Դափնի» մրցանակ, 2003 թ. 

 Համաշխարհային կինոյում ունեցած ներդրման համար` Երեւանի «Ոսկե ծիրան» կինոփառատոնի Սերգեյ Փարաջանովի անվան մրցանակ, 2006 թ. 

Տեղեկանք

«ԱՐՏԱՎԱԶԴ ԱՇՈՏԻ ՓԵԼԵՇՅԱՆԻՆ «ԳՅՈՒՄՐՈՒ ՊԱՏՎԱՎՈՐ ՔԱՂԱՔԱՑԻ» ԿՈՉՈՒՄ ՇՆՈՐՀԵԼՈՒ ՄԱՍԻՆ» 2013 թվականի փետրվարի 12-ին N_____Ա որոշման ընդունման կապակցությամբ Գյումրի համայնքի բյուջեում ծախսերի եւ եկամուտների փոփոխության մասին:
«Արտավազդ Աշոտի Փելեշյանին «Գյումրու պատվավոր քաղաքացի» կոչումը շնորհելու մասին» 2013 թվականի փետրվարի 12-ին N_____Ա որոշման ընդունման կապակցությամբ Գյումրի համայնքի բյուջեում ծախսերի եւ եկամուտների փոփոխություն չի նախատեսվում:
